
Ceist i gcomhair freagra ó bhéal O-000002/2024
ar an gCoimisiún
Riail 136
Dolors Montserrat
thar ceann an  Choiste um Achainíocha

Ábhar: Dálaí oibre múinteoirí san Aontas Eorpach   

Aithníodh oideachas ardcháilíochta sna conclúidí ón gComhairle Eorpach an 14 Nollaig 2017, 
seasamh a athdhearbhaíodh sa Rún ón gComhairle an 26 Feabhra 2021, a bheith ríthábhachtach 
chun sochaithe cuimsitheacha, comhtháite, inbhuanaithe, athléimneacha agus rathúla a thógáil. 
Thairis sin, gheall an Coimisiún go gcuirfí an Limistéar Eorpach Oideachais i gcrích faoi 2025 ós rud é 
go bhfuil todhchaí an Aontais nasctha go dlúth leis an oideachas a chuirtear ar fáil i scoileanna. Mar 
sin féin, tá roinnt dúshlán roimh ghairm mhúinteoireachta an lae inniu: daonra múinteoirí atá ag dul in 
aois agus an deacracht múinteoirí cáilithe a earcú agus a choinneáil; dianghanntanas múinteoirí, go 
háirithe i gceantair thuaithe; brú breise síceolaíochta agus easpa cumhachta a bhaineann le leibhéil 
mhéadaithe foréigin i scoileanna; Leibhéil neamhleora tuarastail chomh maith le beartais 
idirdhealaitheacha uaireanta agus mí-úsáid conarthaí ar théarma seasta i ndiaidh a chéile; cúraimí 
riaracháin iolracha; agus méadú ar mhéid na ranganna mar aon le cáilíocht laghdaithe bonneagair go 
minic.        

Tar éis roinnt achainíocha a fuarthas maidir leis na saincheisteanna sin, lena n-áirítear an ceann is 
déanaí (Achainíocha Uimh. 0574/2023), is féidir leis an gCoimisiún na ceisteanna seo a leanas a 
fhreagairt:

1. Cad é measúnú an Choimisiúin ar staid reatha dhálaí oibre múinteoirí san Aontas agus ar an 
tionchar atá acu ar cháilíocht an oideachais agus ar tharchur an eolais bhunúsaigh? An ann 
d’anailísí comparáideacha, lena gceadaítear sainaithint agus malartú dea-chleachtas?

2. Cad iad na hionstraimí a chuireann an Coimisiún ar fáil do na Ballstáit chun cabhrú leo 
feabhsuithe ábhartha a chur chun feidhme sna córais scolaíochta, agus éilimh athraitheacha 
mhargadh an tsaothair agus na riachtanais chomhfhreagracha san oideachas á gcur san 
áireamh, agus an gá atá le forbairt ghairmiúil leanúnach agus uas-sciliú, chomh maith leis an 
tábhacht a bhaineann le hinfheistíochtaí bonneagair, i gcás inarb iomchuí, lena n-áirítear mar 
chuid den tionscnamh ‘Rabharta Athchóiriúcháin’?

3. Cad iad na straitéisí atá beartaithe ag an gCoimisiún chun gradam agus tarraingteacht ghairm na 
múinteoireachta a chothromú (ionchais ghairme shoiléire agus pá a spreagadh) lena n-áirítear 
sna ceantair thuaithe, sna ceantair is forimeallaí agus i gceantair bhánaithe, d’fhonn an comhrac 
i gcoinne treochtaí diúltacha déimeagrafacha a spreagadh agus tallann a choinneáil sna limistéir 
sin?

4. Conas a dhéanann an Coimisiún faireachán ar chur chun feidhme Threoir (AE) 2019/11521i ndáil 
le gairm na múinteoireachta? Cén ghníomhaíocht bhreise atá beartaithe aige a dhéanamh chun 
comhlíonadh iomlán fhorálacha na Treorach a ráthú, agus chun úsáid iomarcach conarthaí ar 
théarma seasta a sheachaint?

Curtha síos:23.1.2024

Spriocdháta i gcomhair freagra:24.4.2024

1 Le Treoir (AE) 2019/1152 ó Pharlaimint na hEorpa agus ón gComhairle an 20 Meitheamh 2019 maidir le dálaí 
oibre trédhearcacha agus intuartha san Aontas Eorpach. OJ L 186, 11.7.2019, p. 105.


